
 
 
 
 
 
 
 
 

 
 
RESOLUCIÓN 

ASUNTO: APLICACION HORARIO 35 HORAS SEMANAIS 

EXPEDIENTE:2026/E005/000022  

O artigo 94 da Lei 7/1985, de 2 de abril, reguladora das bases de réxime local sinala que a xornada de 
traballo dos funcionarios da administración local é, en cómputo anual, a mesma que a dos funcionarios da 
Administración do Estado, aplicándose as mesmas normas sobre equivalencia e redución de xornada. ​
 O artigo 37.1 m) do Texto refundido da Lei do Estatuto Básico do empregado público parobado por RDL 
5/2015, de 30 de outubro, inclúe entre as materias obxecto de negociación, entre elas a xornada de traballo e 
o horario. ​
O artigo 47 do do Texto refundido da Lei do Estatuto Básico do empregado público parobado por RDL 
5/2015, de 30 de outubro, regula os pactos e acordos acadados no marco da negociación colectiva e dispón 
que, cando se trate de materias sometidas a reserva de lei que permitan un desenvolvemento regulamentario, 
os acordos serán obxecto de aprobación expresa e formal polos órganos de goberno das Administracións 
públicas. ​
 ​
O Concello, no marco da negociación colectiva coa representación legal dos traballadores, na mesa de 
negociación celebrada o 8 de xuño de 2026 acordou a implantación dunha xornada ordinaria de 35 horas 
semanais para todo o persoal municipal.  

Visto o disposto no artigo  21.1.h LRBRL.  

Visto o informe conxunto de secretaria e intervención que consta no expediente. 

No uso das atribucións que me outorga a lexislación do réxime local, RESOLVO: 

PRIMEIRO: Aprobar a implantación dunha xornada ordinaria de traballo de 35 horas semanais para o 
persoal ao servizo do Concello, sendo en cada departamento adaptado ás súas necesidades específicas. 

SEGUNDO: A xornada de 35 horas semanais será aplicable ao persoal funcionario e laboral, sen prexuízo 
das especialidades derivadas da natureza de cada relación xurídica. A distribución concreta da xornada e 
horario de traballo efectuaráse atendendo ás necesidades dos distintos servizos municipais, garantizando en 
todo caso a adecuada prestación dos servizos públicos e o cumprimento da normativa aplicable. 

TERCEIRO: Dar conta do presente acordo á mesa xeral de negociación e ordear a súa publicación no 
taboleiro electrónico municipal. 

En Concello de Cariño, 1 de outubro de 2026 

A Alcaldesa     .- Ana Mª López Fernández 

 

---------------------------------------------------------------------------------------------------------------------------------- 

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co 
Código de Verificación Dixital (CVD) especificado á marxe. 

(artigo 42.b da Lei 40/2015, de 1 de outubro, de Réxime Xurídico do Sector Público) 

